
ТАҚРИЗИ
муассисаи пешбар ба диссертатсияи Ризоева Парвина Сӯҳробовна дар 
мавзуи «Абумузафффари Абевардӣ ва ҷойгоҳи ӯ дар таҳаввули адабиёти 

арабизабони форсу тоҷик (асрҳои Х1-ХП)», ки барои дарёфти дараҷаи 
илмии номзади илми филология аз рӯйи ихтисоси 10.01.03 - Адабиёти 
халқҳои кишварҳои хориҷии Аврупо, Осиё, Африқо, сокинони бумии 

Амрико ва Австралия (адабиёти араб) орсӣ) пешниҳод шудааст.

Мутобиқати муҳтавои диссертатсия ба ихтисос ё соҳаи илм
Диссертатсияи Ризоева Парвина Сӯҳробовна дар мавзуи 

«Абумузафффари Абевардӣ ва ҷойгоҳи ӯ дар таҳаввули адабиёти 
арабизабони форсу тоҷик (асрҳои XI-ХП)» ба банди 5-уми бахши 
“Соҳаҳои таҳқиқот”-и шиносномаи ихтисоси 10.01.03 - Адабиёти 
халқҳои кишварҳои хориҷии Аврупо, Осиё, Африқо, сокинони бумии 

Амрико ва Австралия (адабиёти араб) мутобиқат менамояд.
Абумузаффари Абевардӣ аз чеҳраҳои тобони адабиёти нимаи 

дуюми асри XI ва ибтидои асри ХП маҳсуб ёфта, чун адиби 
соҳибмактабу соҳибдевон бо сабку услуби вижаи хеш дар шеъру адаби 

Арабу Аҷам мақом ва ҷойгоҳи худро ишғол намудааст. Зиндагиншма ва 
эҷодиёти ин адиби соҳибмактабу соҳибсабк аз тарафи мусташриқон Э. 
Браун, К. Ҳуарт, Ф.Эте, Р.А. Николсон, В.М. Бейлис, А. И. 
Фотеҳинажод, 3. Сафо ва соири дигар мавриди ишораву пажуҳиш қарор 

гирифта бошад ҳам, вале, мутаассифона дар адабиётшиносии тоҷик 
зиндагинома ва эҷодиёти ин адиби нуктасанҷ мавриди таҳқиқу арзёбии 
ҳаматарафа қарор нагирифтааст.

Саҳми шахсии довталаб дар л;алли масъалаи илмӣ ё коркарди 

проблемаи илмӣ бо арзёбии аҳаммияти он. Доир ба паҳлуҳои зиндагии 

А. Абевардӣ дар адабиётшиносии ҷаҳонӣ андешаву мулоҳизаҳои муҳим 
баён щуда бошанд ҳам, вале таҳқиқи осори адиб, баррасии сохтори 
мавзӯӣ ва муҳтавои девони шоир, дар баробари ин истифодаи 
муарработӣ форсии тоҷикӣ дар ашъори Абевардӣ мавриди пажуҳиш 
қарор нагирифтааст.

Ҷолиби диққат аст, ки ин мавзуъ дар диссертатсияи унвонҷӯй 
Ризоева П.С.. мавриди таҳқиқи ҳамаҷониба қарор гирифтааст. 
Аҳаммияту мубрамияти масъала низ маҳз дар ҳамин хулоса мегардад, ки 
дар адабиётшиносии тоҷик нахустин бор ин масъала мавриди пажӯҳиши 
монографӣ қарор мегирад.

Натиҷадҳш мушаххаси илмӣ, ки барои он ба довталаб додани 

дараҷаи илмии дархостшаванда мумкин аст. Диссертатсия аз муқаддима, 

тавсифи умумии таҳқиқ, се боб, ёздаҳ фасл, хулосаву тавсияҳо оид ба 
истифодаи амалии натиҷаҳои таҳқиқ, рӯйхати адабиёт ва нашри 

таълифоти илмӣ дар мавзуи диссертатсия иборат аст. Муҳаққиқ пеши 
худ мақсад гузошта, бо таҳлилу арзёбии адабиёти мавҷуд нисбат ба 

авзои сиёсиву иҷтимоӣ ва адабии асрҳои XI-ХП ҳамчунин доир ба 
нусхаҳои хаттӣ ва нашрҳо ва шарҳҳои девонҳои Абумузаффари 
Абевардӣ ва нақши фарзандони фарзонаи форсизабонон дар тамаддун 
ва адабиёти ҷаҳонӣ ба риштаи таҳқиқ бигирад. Гузашта аз ин ӯнвонҷӯй 
нақши А.Абевардӣ дар ташаккули адабиёти арабизабони даври 
Салчуқиёнро баррасӣ намояд.

Боби аввали диссертатсия зери унвони «Абумузаффари Абевардӣ ва 
адабиёти арабизабони аҳди Салчуқиён» шомили се зерфасл аст. Дар 
зерфасли аввал муаллиф кӯшиш намудааст, муҳимтарин нукотро дар 
иртибот бо масъалаи истилои араб, ки се рукни муҳимми тамаддуни 

эронӣ-дин, забон ва хат тағйир ёфта буд, вале ориёинажодон 
тавонистанд, ки асолати фарҳангии хешро ҳифз намуданд, бозгӯ намояд.

Шинохту омӯзиши маводи таҳқиқ диссертантро ба ин натиҷа 

расонида, ки руҳи замон ба мағзу моҳияти эҷодии мактабу ҳавзаҳои 
адабӣ, сабку услуби нигориши суханварон, мазмуну мундариҷаи мероси 
илмиву адабии донишмандону адибони ҷудогона таъсири амиқ 
доштааст. Ва дар баробари ин дар байни халқҳои форсизабон чеҳраҳои 

адабие низ арзи ҳастӣ кардаанд, ки ба гуфтани ашъори арабӣ шуғл 
доштаанд ва ба ҳайси чеҳраҳои адабиёти арабӣ шӯҳрат пайдо кардаанд. 
Дар ин замина асрҳои XI-ХП дар адабиёти араб як зумра шоирони 
арабисарои эронинажоде, амсоли Абумузаффари Абевардӣ, Туғроии 
Исфаҳонӣ, Носиҳуддини Арраҷонӣ ва дигарон ба майдон омаданд, ки 
дар адабиёти давраи салчуқӣ нақши муҳимму мондагоре гузоштаанд.

Дар зерфасли мазкур батафсил перомуни авзои сиёсии давр, ба 
сари қудрат омадани хилофату туркҳо, ба вуҷуд омадани давлатҳои 

кӯчак, амсоли Бувайҳиён ва ба хусус сулолаи Салчуқиён, ки аслу нажоди 
онҳо аз туркманҳои ғуз буда, ҳангоми ҳукмронии Сомониён дар даштҳои 
наздик ба воҳаи Арал, соҳилҳои баҳри Хазар ва болооби дарёҳои 
Сайҳуну Ҷайҳун сукунат доштанд, маълумот дода шудааст.

Ба андешаи диссертант зуҳури Салчуқиён дар таърихи 
Мовароуннаҳру Хуросон аз муҳимтарин воқеаву ҳодисаҳои таърихӣ ва 
оғози давраи нав дар арсаи кишварҳои ин манотиқ маҳсуб меёбад. Зеро 
Салчуқиён тавонистанд дар қаламрави худ зуд ваҳдати сиёсиро ба вуҷуд 

оварда, мардуми ориёнажод, ба вижа тоҷиконро, ки пароканда умр ба 
сар мебурданд, ба зери як идораи мустақил муттаҳид намуда, истиқлоли 

фикриву ҳаётиро ба онҳо муҳайё намоянд.
Дар ин бахш зикр мешавад, ки дар ахди Салчуқиён нуфуз ва доираи 

истеъмоли забону адабиёти форсии тоҷикӣ густариш ёфта, суханвароне 
ба майдон омаданд, ки забони форсии тоҷикиро ривоҷу равнақ додаанд.

Дар бахши мазкур ҳамчунин аз хизматҳои вазири донишманд 
Низомулмулк, ки дар гузаронидани ислоҳоти тамоми соҳаҳо нақши 
муҳиму мондагор гузоштааст, андешаҳо баён ёфтаанд.

Зикр мешавад, ки дар адабиёти арабизабони давраи мазкур 
инкишоф ва такомули босуръати шеъру шоирӣ, ривоҷи бозори илму 
адаб, теъдоди зиёди пуштибону мушаввиқон, ки миёни онҳо вазирону 

ҳокимони шеърдӯсту шоиртабиат кам набуданд, падидаи неку 

ҳайратангез буд.
«Ҳаёт ва фаъолияти адабии Абумузаффари Абевардӣ» унвони 

зерфасли дуюми боби аввал мебошад. Дар қисмати аввали ин зерфасл 
зикр мешавад, ки Абумузаффари Абевардӣ аз чеҳраҳои шинохта ва 

муътабари аҳди мазкур маҳсуб ёфта, бо лақабҳои ифтихории 
Афзалуддавла, тоҷи Хуросон ва ғайра ёд мешавад.

Ӯнвонҷуй дар ин қисмати диссертатсия дар асоси сарчашмаҳо ва 
адабиёти илмии марбут ба мавзуъ нисбат ба ному насаби шоир, ки дар 

шаклҳои гуногун зикр ёфта, боиси нофаҳмиҳо гаштааст, ҷамъбаст 
намуда, дар масъалаи мансубияти ӯ ба миллат ба хулосае расидааст, ки 

Абевардӣ аз ҷониби падар асли арабӣ ва аз ҷониби модар насаби аҷамӣ 
доштааст.

Дар бахши дигари зерфасли мазкур муаллиф ба соли валодат, 
давраи кӯдакӣ ва таҳсил шоир таваққуф намуда, дар асоси маълумоти 
сарчашмаҳо зикр мекунад, ки ӯ аз кӯдакӣ ба омӯхтани илму гуфтани 
шеър оғоз намуда, баҳри такмили дониш ба марказҳои илмии замонаш 

сафарҳо кардааст. Дар Гургон аз Абдулқоҳири Ҷузҷонӣ, дар Рай аз 
Исмоил ибни Масъада ва Абдулфатҳи Шрозӣ, дар Низомияи Нишопур 

аз Абулмаолии Ҷувайнӣ таълим гирифтанашро маъхазҳо зикр кардаанд.
Бахши дигари зербоби дуюм ба таҳлилу арзёбии кору зиндагии 

Абевардӣ дар дарбори Салчуқиён ихтисос дода шудааст. Муаллиф зикр 
мекунад, ки Абевардӣ дар симои Низомулмулк ҳомӣ ва пуштибони 
худро дар ибтидо пайдо мекунад, вале ин дер давом намекунад. 
Низмулмулк аз тарафи пайравони ҷараёни исмоилия ба қатл расонида 

мешавад. Зиндагиномаи минбаъдаи шоир ба ин дарбор иртибот дошта, 
дар вазифаҳои гуногун ифои вазифа кардааст. Маълум мегардад, ки 
шоир баъд аз сафари шаҳрҳои Ҳилла, Ҳамадон, Ироқ боз ба Бағдод 

баргашта, китобдори китобхонаи Низомия таъин мегардад. Аз 
андешаҳои соҳибрисола бармеояд, ки Абевардӣ мехостааст боз соҳиби 

вазифаҳои баландтар гардад, вале рақибону ҳасудон садди роҳи ӯ 
шуданд ва ин боиси баргаштани шоир ба Исфаҳон гардид. Унвонҷӯй ба 
хулосае меояд, ки боқимодаи зиндагии Абевардӣ дар Исфаҳон сипарӣ 
гардидааст.

Зерфасли сеюми диссертатсия “Мақоми Абумузаффари Абевардӣ 
дар ташаккули адабиёти арабизабони ахди Салчуқиён” унвон дорад. Дар 
зерфасли мазкур ӯнвонҷӯй дар асоси гуфтаҳои сарчашмаҳо оид ба 
мақому мартабаи Абумузаффари Абевардӣ, ки дар ташаккул ва 
таҳаввули адабиёти арабизабони ахди мазкур нақши муҳимму бориз 
гузоштааст, ба мушоҳидаҳои вижа омадааст, ки Абевардӣ аз шоирони 

шуҳратёри замони худ маҳсуб ёфта, бо сабки матину устувор, маъниҳои 
латиф, табъи зарифу баёни фасеҳ дар адабиёти аҳди Салчуқ нақши 
муассир гузоштааст. Баҳогузорӣ дар бораи муҳассанот, мақому манзалат 
ва вижагиҳои ашъори шоир аз замони зиндагии шоир-аз Абуфазл 
Муҳаммад ибни Тоҳири Макдисӣ шуруъ шуда, баъд даҳҳо адибону 

шеършиносон, аз қабили Абзикриёи Исфаҳонӣ, Абутоҳири Силафӣ, 
Абусаъдӣ Самъонӣ, Имоди Котиби Исфаҳонӣ, Ёқути Ҳамавӣ, Ибни 

Халликон, Тоҷуддини Субкӣ, Шамсуддини Заҳабӣ, Сабоҳуддини 
Сафадӣ, Ҷамолуддини Қифтӣ, ва нафарони зиёди дигар аз маърифати 
баланд, заковатмандиву ҳофизаи қавӣ, соҳиби балоғату фасоҳат, сабки 
хос, ашъори ноб ва фасеҳулкалом будани Абумуззафар андешаҳо баён 
кардаанд, ки онҳоро муаллифи диссертатсия бо як низоми муайян ба 

риштаи пажуҳиш кашидааст. Дар баробари ин унвонҷуй зикр мекунад, 

ки “Донишмандони асримиёнагӣ дар баробари инъикоси донишу 
фазилати Абевардӣ ҳамчунин ба таҷассуми сифатҳову ахлоқи шоир ва 
симои зоҳирии ӯ низ таваҷҷӯҳ зоҳир кардаанд” (Дисс. саҳ.44).

Ба ақидаи диссертант Абумузаффари Абевардӣ дар шеъру луғат ва 

адабиёт бо вусъати иттилоъ ва маърифатнокии худ ва дигар вижагиҳои 
ашъораш дар ташаккулу таҳаввули илму адаби ахди худ нақши муҳимму 
мондагоре гузоштааст.

Боби дуюми диссертатсия «Осори Абумузаффари Абевардӣ ва 

таснифоти он» ба таҳқиқу таҳлил ва баррасии умумии осори 
Абумузаффари Абевардӣ, девони шоир-нусхаҳои хаттӣ, нашрҳо ва 
шарҳҳои он, сохтори девон ва заминаҳои суруда шудани “Наҷдиёт”-и 

шоир бахшида шудааст.
Дар зербоби аввали боби дуюм эҷодиёти Абумузаффари 

Абевардиро, ки номгӯи онҳо дар сарчашмаҳои муътабар ба бист адад 
мерасанд, мавриди тасниф қарор дода, оид ба муҳтаво ва мундариҷаи он 
асарҳо беш ё камтар маълумоти зарурӣ додааст.

Диссертант баъд аз таснифот ва шарҳи мухтасари онҳо ба 
хулосаҳои муҳиме расидаааст, ки асарҳои Абевардӣ нишондиҳандаи 
хуби доншмандӣ ва суханшиносии ӯ буда, қариб дар ҳамаи улуми 

замонааш балад будани ӯро нишон медиҳад. Аз номгӯи асарҳои ӯ 
бармеояд, ки осори адибро беш аз ҳама илми таърих, насабшиносӣ ва 

адабиёт ташкил додаанд. Абевардӣ дар баробари шоир будан, нависанда 
ва муҳақкиқи чирадаст низ маҳсуб меёбад. Зеро андешаву мулоҳизаҳои ӯ 
дар бораи гуногунии анвои насрӣ, чӣ гунагии насри фаннӣ, ривоятӣ ва 

ғайра низ аз манфиат холӣ нест.
Дар зерфасли дуюм «Девони шоир-нусхаҳои хаттӣ, нашрҳо ва 

шарҳҳои он» таҳқиқ шудааст. Абевардӣ аз шоирони мумтози замони худ 

буда, зикраш дар тазкираву баёзҳо, асарҳои таърихиву адабӣ хеле зиёд 
омадааст. Диссертант дар ин зерфасл аз мақом ва маҳорати шоирии 

Абевардӣ андешаҳо баён карда, муҳтавои девони шоирро, ки аз се 
қисмат- «Ироқиёт», «Наҷдиёт ва «Ваҷдиёт» иборат буда, аз панҷ ҳазор 

байт фароҳам омадааст, баррасӣ менамояд. Маълум мегардад, ки 
қасидаҳои шоирро қисмати «Ироқиёт», ғазалиёти шоиро қисмати 

«Наҷдиёт» ва ашъори боқимондаи шоирро қисмати «Ваҷдиёт» дар худ 

ғунҷонидааст. Унвонҷӯй дар қисмати дигари ин зерфасл аз маҷудияти 
нухаҳои хатти девони мазкур, ки дар Париж, Берлин, Мюнхен, Оксфорд 
нигаҳдорӣ мешавад, ҳамчунин дар бораи шарҳҳои девони шоир, ки аз 

тарафи Табарии Астарободӣ, Убайдуллоҳи Мисрӣ, Абдулмуҳсини 
Қайсарӣ, Қивоми Низом ба амал омадааст, маълумотҳои муфид дода, 

хулосаву андешаҳои худро баён мекунад.
«Сохтори девон ва заминаҳои суруда шудани «Наҷдиёт» унвони 

зерфасли сеюми боби дуввум аст. Муаллиф дар ин зерфасл асосан оид ба 
шукуҳу шаҳомати Наҷд дар адабиёти араб таваққуф намуда, зикр 
мекунад, ки «анъанаи ғаму андӯҳ ва майлу иштиёқ нисбати Тиҳома, 
Ҳиҷоз ва беш аз ҳама Наҷд баъд аз давраи ҷоҳилия (аввалҳои асри УШ) 

аз шоирони қабилаи Узро сарчашма мегирад» (дисс.саҳ.67). Сарчашмаи 
илҳом ва эҷоди «Наҷдиёт»-и Абевардиро ӯнвонҷӯй татаббуъи шоир аз 
«Ҳиҷозиёт»-и Шарифи Разӣ донистааст. Мувофиқи андешаи 
пажуҳишгарон Абевардӣ дар эҷоди ғазал Разӣ ва сурудани фахр 

Мутаннабиро пайравӣ кардааст. Мушоҳида ва пажӯҳиши «Наҷдиёт»-и 
Абевардӣ унвонҷӯйро ба хулосае овардааст, ки Наҷд дар адабиёти араб 
маконест, ки адибон ба он зиёд руҷуъ карда, онро чун мавзеи муқаддас 
дар ашъори худ тараннум кардаанд. Он пеш аз Абевардӣ ва шоирони 

ҳамасри адиб ва дар ашъори худи Абевардӣ низ бо шукуҳу шаҳомати 
хосса тасвир ёфтааст. Дар баробари ин Абевардӣ низ мисли шоирони 

дигар Наҷдро чун макони ишқу муҳаббат ва ҳавасҳои худ дониста, 
ғазалиёти худро офаридааст, ки он дар ташаккулу таҳаввули ин образ 
нақши муҳим бозида, чун падидаи ҳунарӣ равияи наверо ба миён овард.

Боби сеюми диссертатсия «Мавзуъ ва хусусиятҳои ашъори 
Абумузаффари Абевардӣ» номгузорӣ шудааст. Боби мазкур шомили 
зерфаслҳои пуршуморе аст, ки дар чаҳорчӯби ҳар яке матолиби 
ҷудогонае ҳаллу фасл шудааст. Дар зерфасли якум диссертант ба таври 

амиқу густурда бо зикри далоили илмӣ мадҳ дар девони Абумузаффари 
Абевардиро таҳлилу арзёбӣ намудааст.

7



Унвонҷӯ дар радифи заминаҳои мадҳ ва мадҳиясароӣ дар адабиёти 

ин аҳд ба мавзуи мадҳ дар эҷодиёти Абевардӣ таваҷҷуҳ намуда, зикр 
мекунад, ки девони «Ироқиёт»-и шоир ба истиснои баъзе қасоид ҳама 

мадҳияҳоеро ташкил медиҳанд, ки бештари онҳо дар маноқиби 
бузургони давр ишо гардидааст. Онҳоро аз рӯи мазмуну муҳтаво ба 

мадҳияҳои набавӣ, подшоҳону султонҳо, вазирону амирон, наздикону 
пайвандон ҷудо намуда, ҳар яки онҳоро бо мисолҳои мушаххас таҳлилу 

баррасӣ менамояд.
Дар зерфасли дуюми боби се масъалаи шеъри фахрия ва васфия дар 

ашъори Абевардӣ ба риштаи таҳқиқ кашида шудааст. Дар ин бахш 
унвонҷӯй фахрияҳои шоиррро ба чунин гурӯҳҳо тақсимбандӣ кардааст: 

ифтихор аз сифатҳо ва ҷойгоҳи ҳунарии худ; ифтихори насабӣ ва қавмӣ; 
васфия. Хулосаҳои муаллиф низ дар ин самт илмиву асоснок буда, бо 

асноди мувофиқ ҷамъбасти худро пайдо кардааст.
Зерфаслии сеюм бошад ба мавқеи тағаззул дар ашъори шоир 

бахшида шуда, таъсиру нуфузи ду равияи шеъри суннатии араб дар 
ашъори шоир мавриди арзёбӣ ва таҳлил қарор гирифтааст..

Дар зерфасли баъдӣ марсия, андарз ва шиква дар ашъори Абевардӣ 
таҳқиқу баррасӣ шудаанд. Ба андешаи унвонҷӯ шумораи қасидаҳои ба 

ин мавзуъ бахшидаи шоир кам бошад ҳам, вале онҳо бо вижагиҳои худ 
аз марсияҳои шоирони ҳамзамонаш фарқ мекунад. Дар баробари ин 

мавзуъҳои панду андарз ва шиква низ дар ашъори адиб нақши хоса 
дошта, аз ахлоқи ҳамида, сиришти поки маънавӣ ва ҳақиқатнигории 

шоир сарчашма гирифтаанд.
Зерфасли панҷуми боби сеюм «Бозтоби муҳити фарҳангии 

Эронзамин ва корбурди вожаҳои форсӣ-тоҷикӣ дар эҷодиёти 
Абумузаффари Абевардӣ» масоили хеле муҳим-истифодаи вожаҳои 

форсии тоҷикӣ дар ашъори эшон, ки дар шарёни эшон хуни тоҷикӣ 
ҷараён дошта, парвардаи фарҳангу тамаддуни ин халқ маҳсуб меёбад, 

мавриди таҳқиқ қарор гиифтааст. Унвонҷӯй бо мисолҳои мушаххас 
собит менамояд, ки талошҳои шоирони арабизабони эрониасл бештар 

дар ашъори васфия инъикоси худро пайдо кардаанд. Ин аст, ки дар 
ашъори Абевардӣ низ таъсири муҳити мадании Эронзамин ва суннатҳои 
қадимии форсии тоҷикӣ, тасвири табиат, фасли баҳор ва манзараҳои 

зебои он, тараннуми суннатҳои иду ҷашнҳои мардумии форсии тоҷикӣ, 
бахусус Наврӯз хеле шинаму гуворо ба назар мерасад.

Натиҷаи ниҳоии хулосаи муаллиф ин аст, ки «корбурди 
муарработи форсӣ-тоҷикӣ агар аз як тараф таъсири муҳити 
Эронзаминро ба шеъри арабизабон нишон диҳад, аз ҷониби дигар , ин 
падида инъикосгари идомаи суннатҳои истифодаи вожаҳои форсӣ- 
тоҷикӣ дар шеъри арабӣ мебошад» (Дисс., саҳ150).

Дар охир бояд зикр намуд, ки рисолаи хубе аз ҷониби Ризоева П.С. 
дар мавзуи дар шинохти масоили нақши Абумузаффари Абевардӣ ва 
ҷойгоҳи ӯ дар таҳаввули адабиёти арабизабни форсу тоҷик дар асрҳои 
XI-ХП таълиф шудааст.

Дар баробари муваффақиятҳои кор бояд ба чанд нукта ишора 
намуд, ки дар беҳбуди таҳқиқ муҳим ба назар мерасанд.

1. Ба андешаи мо зерфасли 1.2 - боби аввали таҳқиқ, яъне ҳаёту 

фаъолияти адабии Абумузафари Абевардиро боз ҳам 
пурқувваттар кардан лозим менамояд, зеро дар ин фасл тамоми 
паҳлуҳои зиндагиномаи шоир ба таври кофӣ фаро гирифта 
нашуддааст.

2. Зерфасли сеюми боби аввал-мақоми Абумузаффари Абевардӣ 
дар ташаккули адабиёти арабизабони ахди Салчуқиёнро 

таҷдиди назар бояд намуд. Хизматҳое, ки шоир дар ташаккулу 
таҳаввули адабиёти ин давра гузоштааст, бо таври мушаххас 
нишон бояд дод.

3. Дар зерфасли сеюми боби дуюм - сохтори девон А.Абевардӣ 

унвон дошта бошад ҳам, дар бораи сохтори девони шоир 
маълумоте зикр наёфтааст, ҳамчунин дар бораи заминаҳои 
суруда шудани «Наҷдиёт» низ ибрози назар нашудааст.

4. Диссертант дар таҳлили тағазулоти Абевардӣ бештар бо 

тавсифу баёни муҳтаво такя кардааст, хуб буд ба ҷанбаи 
навовариву навандешӣ шоир низ таваҷҷуҳ мешуд.

5. Дар матни диссертатсия ғалатҳои китобатӣ, имлоӣ ва услубӣ ба 
чашм мерасанд, ки мо дар ҳошияи диссертатсия ба он ишораҳо 

намудем.

Албатта эродҳои мазкур ба муҳтавои аслии таҳқиқот халал ворид 

намесозанд.
Автореферати диссертатсия ва матолиби интишорнамудаи муаллиф, 

ки панҷ адади он дар маҷаллаҳои тақризшавандаи КОА-и назди 

Президенти ҶТ ба табъ расидаанд, асоси мундариҷаи диссертатсияро 

инъикос мекунанд. Диссертатсия бо муҳиммият, навгониҳои илмӣ ва 

арзиши назариву амалиаш ба талаботи КОА-и назди Президенти ҶТ 

мувофиқ буда, муаллифи он барои дарёфти дараҷаи илмии номзади илми 

филология аз рӯйи ихтисоси 10.01.03.- Адабиёти халқҳои кишварҳои 
хориҷии Аврупо, Осиё, Африқо, сокинони бумии Амрико ва Австралия 

(адабиёти араб) сазовор аст.

Мутобиқати тахассуси илмии довталаб ба дара«/аи илмӣ.
Диссертатсияи Ризоева Парвина Сӯҳробовна «Абумузафффари 

Абевардӣ ва ҷойгоҳи ӯ дар таҳаввули адабиёти арабизабони форсу тоҷик 
(асрҳои Х1-ХП)», ба талаботи бандҳои 31-37-и Тартиби додани 

дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30- 

июни соли 2021, таҳти рақами №267 тасдиқ шудааст, мувофиқ буда, 

муаллифи он барои дарёфти дараҷаи илмии номзади илми филология аз 

рӯйи ихтисоси 10.01.03.- Адабиёти халқҳои кишварҳои хориҷии Аврупо, 

Осиё, Африқо, сокинони бумии Амрико ва Австралия (адабиёти араб) 

сазовор мебошад.

Тақриз дар ҷаласаи кафедраи назария ва таърихи адабиёти 

Донишгоҳи давлатии омӯзгории Тоҷикистон ба номи Садриддин Айнӣ 

аз 19январи соли 2023, суратҷаласаи №6 муҳокима ва тасдиқ гардид. 

Дар ҷаласаи кафедра иштирок дошт: 14 нафар. Натиҷаи овоздиҳӣ:

«тарафдор» - 14, «зид» - нест, «бетараф” - нест.

Раиси ҷаласа:
доктори илми филология, профессор, мудири 
кафедраи назария ва таърихи

адабиёти Донишгоҳи давлатии омӯзгории

Тоҷикистон ба номи Садриддин Айнӣ

Эксперт:
доктори илми филология, профессори 
кафедраи назария ва таърихи адабиёти
Донишгоҳи давлатии омӯзгории

Тоҷикистон ба номи Садриддин Айнӣ

Котиби илмии ҷаласа:
номзади илми филология, дотсенти 
кафедраи назария ва таърихи адабиёти

Донишгоҳи давлатии омӯзгории 

Тоҷикистон ба номи Садриддин Айнӣ

Имзол;ои д.и.ф., Солеҳов Ш.А.,

Солеҳов Ш.А.

Худойдодов А.О.

Шоев А.А.

д.и.ф. Худойдодов А.О. ва н.и.ф. Шоев А.А.-ро тасдиқ мекунам:
Сардори раёсати кадрҳо ва корҳои

махсуси ДДОТ ба номи С. Айнӣ

Сурогаи муассисаи пешбар:
734003, Ҷумҳурии Тоҷикистон, 

шаҳри Душанбе, хиёбони Рӯдакӣ, 121

Тел.: +992 987650043

Е-таП: кЬис!о1с1ос1оу 1959@та11.гн

Сомонаи расмӣ: уууухуЛцриЛ]

